
RELACION  
PËR 
PROJEKTVENDIMIN
[bookmark: _Hlk191368498] “MIRATIMIN E PLANIT TË VEPRIMIT TË ARSIMIT DIGJITAL 2025-2030 DUKE PËRFSHIRË STANDARDET PËR ARRITJEN E KOMPETENCËS DIGJITALE”

I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Projektvendimi “Për miratimin e Planit të Veprimit të Arsimit Digjital 2025-2030 duke përfshirë standardet për arritjen e kompetencës digjitale”, propozohet nga Ministria e Arsimit dhe Sportit (MAS) si një dokument politik i qeverisë shqiptare, e cila i kushton vëmendje të veçantë zhvillimit të arsimit digjital, si një e drejtë themelore kushtetuese dhe përgjegjësi publike, nëpërmjet të cilës synohet të krijohen, zhvillohen dhe të mbrohen dijet përmes mësimdhënies, kërkimit shkencor, formimit të specialistëve të lartë dhe të shkencëtarëve të rinj, në përputhje me prioritetet e zhvillimit të vendit, duke kontribuar në rritjen e standardeve të demokracisë në vend. 
Qëllimi i këtij dokumenti është të përcaktojë vizionin e edukimit digjital mbështetur mbi vlerësimin e prioriteteve kombëtare, vlerësimin e gjendjes aktuale dhe vlerësimin e praktikave më të mira globale. Ky vizion u mbështet në disa dokumenta strategjikë si Strategjia Kombëtare e Arsimit dhe Agjenda Digjitale e Shqipërisë dhe në hartimin e këtij dokumenti u angazhuan të gjithë aktorët e lidhur me edukimin digjital, ku qasja në këtë dokument vlerësoi inovacionin, gjithëpërfshirjen, iniciativat me vizion të qartë, angazhimin global, fokusin në cilësi dhe integrimin digjital në shoqëri. Ky vizion synon një shoqëri të fuqizuar në apektin digjital, drejt angazhimit të transformimit digjital në edukim deri në vitin 2030 përmes infrastrukturës së përmirësuar, teknologjive inovative dhe kurrikulave digjitale gjithëpërfshirëse, duke siguruar që çdo nxënës të jetë i përgatitur për sfidat dhe mundësitë e një bote digjitale.
Nëpërmjet këtij dokumenti evidentohen politikat dhe objektivat në drejtim të zgjerimit dhe përmirësimit të infrastrukturës arsimore digjitale, zhvillimit të standarteve të qeverisjes dhe monitorimit të arsimit digjital, mundësimit dhe inkurajimit në implementimin e teknologjive inovative, rritjen dhe mbështetjen e aftësive digjitale të mësuesve, promovimin e kurrikulave digjitale të përditësuara dhe gjithëpërfshirëse si dhe inkurajimin e angazhimit shumëpalësh në edukimin digjital.
Për çdo masë politike të paraqitur janë planifikuar në këtë dokument hapat kryesorë për arritjen e masave, rezultatet e planifikuara dhe rezultatet e tjera të mundshme. Në dokument janë specifikuar treguesit e monitorimit dhe kohështrirjet e realizimit në periudha afatshkurtra, afatmesme dhe afatgjata.

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektvendimi “Për miratimin e Planit të Veprimit të Arsimit Digjital 2025-2030 duke përfshirë standardet për arritjen e kompetencës digjitale” lidhet dhe është në përputhje me disa dokumente themelore, duke përfshirë:
· Strategjinë Kombëtare të Arsimit (2021-2026), miratuar me vendimin nr. 621, datë 22.10.2021 të Këshillit të Ministrave “Për miratimin e Strategjisë Kombëtare për Arsimin 2021–2026 dhe të planit të veprimit për zbatimin e saj”;
· Strategjinë Kombëtare për Kërkimin Shkencor, Teknologjinë dhe Inovacionin (2023-2030), miratuar me vendimin nr. 542, datë 20.9.2023 të Këshillit të Ministrave “Për miratimin e Strategjisë Kombëtare për Kërkimin Shkencor, Teknologjinë dhe Inovacionin 2023–2030 dhe të planit të veprimit për zbatimin e saj”;
· Axhendën Digjitale të Shqipërisë 2022-2026, miratuar me vendimin nr.370,datë 1.6.2022 të Këshillit të Ministrave “Për miratimin e Strategjisë Ndërsektoriale “Agjenda Digjitale e Shqipërisë” dhe të planit të veprimit 2022–2026”.
· Strategjinë Kombëtare të Punësimit dhe Aftësive 2023-2030, miratuar me vendimin nr. 173, datë 24.3.2023 të Këshillit të Ministrave “Për miratimin e Strategjisë Kombëtare të Punësimit dhe Aftësive 2023–2030, planit të veprimit për zbatimin e saj, si dhe planit të zbatimit të garancisë rinore 2023–2024”;
· Strategjinë Kombëtare për Rininë dhe Plani i Veprimit 2022-2029, miratuar me vendimin nr. 692, datë 26.10.2022 të Këshillit të Ministrave “Për miratimin e Strategjisë Kombëtare të Rinisë dhe planit të veprimit 2022–2029”. 
· Strategjia Kombëtare e Specializimit Inteligjent (S3) 2025-2030 dhe e planit të veprimit për zbatimin e saj datë 26.12.2024, miratuar me vendim të Këshillit të Ministrave Nr. 824, datë 26.12.2024.
Projektvendimi është hartuar në përputhje të plotë me angazhimin e Qeverisë Shqiptare për zhvillimin e arsimit në Republikën e Shqipërisë, si një veprimtari publike, që ka interesin maksimal për nxitjen dhe promovimin e tij, me qëllim ndërtimin e një sistemi arsimor gjithëpërfshirës, i cili trajton me sukses nevojat individuale të të gjithë fëmijëve, nxënësve e studentëve.
Projektvendimi është pjesë e programit të përgjithshëm analitik të projektakteve për Ministrinë e Arsimit dhe Sportit për t’u miratuar në katërmujorin e dytë, të vitit 2025, në zbatim të vendimit nr. 818, datë 26.12.2024, të Këshillit të Ministrave “Për miratimin e programit të përgjithshëm analitik të projektakteve që do të paraqiten për shqyrtim në Këshillin e Ministrave gjatë vitit 2025”, si dhe Planit Kombëtar për Integrimin Evropian 2024–2026, të miratuar me vendimin nr. 16, datë 11.1.2024, të Këshillit të Ministrave, “Për miratimin e Planit Kombëtar për Integrimin Evropian 2024–2026”.
Bazuar në nenet 91 dhe 92 të ligjit nr. 10019, datë 29.12.2008, "Kodi Zgjedhor i Republikës së Shqipërisë", i ndryshuar, vendimit nr. 9, datë 24.12.2020, i Komisionit Rregullator "Për rregullat e raportimit të veprimtarive me karakter publik të çdo institucioni publik, e me kapital shtetëror, agjencive, enteve shtetërore, kategoritë e veprimtarive të ndaluara, si dhe monitorimin e veprimtarisë, sjelljes dhe përdorimit te burimeve njerëzore, financiare dhe logjistike të administratës shtetërore para zgjedhjeve", i ndryshuar që përcaktojnë rregulla për veprimtaritë publike të institucioneve në periudhën 4 (katër) muaj përpara datës së zgjedhjeve deri në formimin e qeverisë së re pas zgjedhjeve, ky projektvendim nuk përcakton zhvillimin e veprimtarive të ndaluara për t’u promovuar, si dhe nuk përfshihet në kategorinë e akteve të ndaluara në kuptim të Kodit Zgjedhor dhe këtij vendimi.

III. ARGUMENTIMI I PROJEKT UDHËZIMIT LIDHUR ME PËRPARËSITË, PROBLEMATIKAT, EFEKTET E PRITSHME

Projektvendimi “Për miratimin e Planit të Veprimit të Arsimit Digjital 2025-2030 duke përfshirë standardet për arritjen e kompetencës digjitale”  është hartuar nga grupi i punës i ngritur me urdhrin nr. 5, datë 9.01.2025, të Ministrit të Arsimit dhe Sportit, “Për ngritjen e grupeve të punës për hartimin e projektakteve në zbatim të Planit të Përgjithshëm Analitik të Projektakteve për vitin 2025”.
Zhvillimi i aftësive digjitale është një nga prioritetet e Planit të Veprimit për Arsimin Digjital 2021-2027, i cili përcakton qasjen afatgjatë të Komisionit Europian ndaj transformimit dighital në arsim dhe trajnim. Vizioni i tij u mbështet në Përfundimet e Këshillit mbi arsimin digjital në shoqëritë e dijes të Evropës, ku Shtetet Anëtare ftuan Komisionin të nisë një reflektim mbi transformimin digjital të sistemeve të arsimit dhe trajnimit. Përfundimet e Këshillit Evropian të shkurtit 2023 deklarojnë se duhet të ndërmerren veprime më ambicioze për të zhvilluar më tej aftësitë që kërkohen për tranzicionet e gjelbra dhe digjitale.
Plani i Veprimit për Arsimin Digjital (2021-2027) është një iniciativë e ripërtërirë politike e Bashkimit Evropian (BE) që përcakton një vizion të përbashkët për arsim digjital me cilësi të lartë, gjithëpërfshirës dhe të arritshëm në Evropë, dhe synon të mbështesë përshtatjen e sistemeve të arsimit dhe trajnimit të Shteteve Anëtare në epokën digjitale. 
Pikërisht iniciativa e Ministrisë së Arsimit dhe Sportit për krijimin e Planit të Veprimit të Arsimit Digjital si një dokument strategjik është në vijimësi të vlerësimit të përputhshmërisë së politikave në nivel kombëtar me fokus konsolidimin e prioriteteve të Komisionit Europian të identifikuara në dokumente strategjikë si: 
“A Europe fit for the Digital Age’” dhe “Next Generation EU”. Ky plan gjithashtu mbështet dokumentin strategjik Recovery and Resilience Facility, që synon të krijojë një Bashkim Evropian më të gjelbër, më digjitaldigjital dhe më elastik. Plani i Veprimit Digjital kontribuon në arritjen e objektivave të Agjendës Evropiane të Aftësive “European Skills Agenda”.
Nëpërmjet këtij dokumenti evidentohen politikat dhe objektivat në drejtim të zgjerimit dhe përmirësimit të infrastrukturës arsimore digjitale, zhvillimit të standardeve të qeverisjes dhe monitorimit të arsimit digjital, mundësimit dhe inkurajimit në implementimin e teknologjive inovative, rritjen dhe mbështetjen e aftësive digjitale të mësuesve, promovimin e kurrikulave digjitale të përditësuara dhe gjithëpërfshirëse si dhe inkurajimin e angazhimit shumëpalësh në edukimin digjital.
Përparësitë e këtij Plani Veprimi të Arsimit Digjital lidhen me objektivat dhe politikat që ky plan përvijon, specifikuar këto në periudha relevante. 
Nga vlerësimet e raporteve ndërkombëtare vetëm 54% e njerëzve (të moshës 16-74 vjeç) kanë të paktën aftësi bazë digjitale – kundrejt një objektivi të nivelit të BE-së prej 80%. Ekzistojnë dallime të mëdha midis Shteteve Anëtare të EU-së për shkak të një hendeku midis zonave rurale dhe qyteteve, dhe për ndikimin e lartë që mosha, sfondi socio-ekonomik dhe arsimi kanë në nivelin e aftësive digjitale. Më shumë se një e treta e fuqisë punëtore të BE-së i mungojnë aftësitë digjitale të kërkuara në shumicën e vendeve të punës, pavarësisht nga një kërkesë në rritje në të gjithë profesionet. Niveli i aftësive digjitale të të rinjve evropianë (16-24 vjeç) është më i lartë se ai i popullsisë së përgjithshme (54%). Megjithatë, më pak se katër në pesë të rinj (71%) kanë pak aftësi bazë digjitale. Numri i specialistëve të TIK-ut të punësuar (9 milionë në 2021) nuk është i mjaftueshëm për të përmbushur nevojat e tregut të punës dhe është shumë më poshtë objektivit të nivelit të BE-së prej 20 milionë. Përdorimi i kanaleve legale të migracionit dhe njohja e aftësive dhe kualifikimeve të fituara në vendet e treta mund të ndihmojë në tërheqjen e më shumë talenteve në BE. Sektori gjithashtu vuan nga një çekuilibër i rëndë gjinor, ku 81% e specialistëve të TIK-ut të punësuar janë meshkuj. 
Transformimi i vazhdueshëm digjital kërkon që sistemet e arsimit dhe trajnimit të përshtaten dhe t'u përgjigjen nevojave të të mësuarit të të rinjve që përdorin teknologji që ndryshojnë me shpejtësi. Konsultimet e kohëve të fundit në nivel ndërkombëtar me palët e interesuara tregojnë për një ofrim joadekuat të aftësive digjitale në arsim dhe trajnim si shkaku kryesor i mosarritjes së kompetencave të duhura te të rinjtë. 
Dispozita ndërkurrikulare, në të cilën mësohen aftësitë digjitale në shumicën e lëndëve, ndihmon në angazhimin e një numri më të madh mësuesish dhe nxënësish. Një kurrikul e dedikuar për aftësitë digjitale (qoftë një lëndë e veçantë ose një temë e përfshirë në të gjitha lëndët ose në një lëndë tjetër) duhet të plotësohet me një plan për ta bërë atë të kuptueshme, miratuar, ofruar, mbështetur dhe vlerësuar nga mësues të aftë digjitalisht. Sfidat lindin në sigurimin e mësimdhënies cilësore, burimeve përkatëse, pranimit të balancuar gjinor dhe vlerësimit të duhur
Është i vështirë rekrutimi i stafit të specializuar mësimor, rrjedhimisht duhet të të trajnohen mësues në aspektin e aftësive të nevojshme digjitale dhe ky proces duhet patjetër të planifikohet. Programet e ngritjes së aftësive/rikualifikimit dhe masat ekzistuese mbështetëse janë të pamjaftueshme në kushtet kur teknologjia avancon tepër shpejt. Shumica e shteteve anëtare të BE-së kanë zhvilluar strategji për aftësitë digjitale, në të gjitha nivelet e arsimit dhe trajnimit. Ka sfida për të siguruar një zbatim të qëndrueshëm të politikave të aftësive digjitale në të gjitha nivelet dhe në të gjithë sektorët e arsimit. 
Qëllimi i Planit të Veprimit të Arsimit Digjital është përcaktimi i vizionit të edukimit digjital mbështetur mbi vlerësimin e prioriteteve kombëtare, vlerësimin e gjendjes aktuale dhe vlerësimin e praktikave më të mira globale.
Ky vizion synon një shoqëri të fuqizuar në apektin digjital, drejt angazhimit të transformimit digjital në edukim deri në vitin 2030 përmes infrastrukturës së përmirësuar, teknologjive inovative dhe kurrikulave digjitale gjithëpërfshirëse, duke siguruar që çdo nxënës të jetë i përgatitur për sfidat dhe mundësitë e një bote digjitale.
Nëpërmjet këtij dokumenti evidentohen politikat dhe objektivat në drejtim të zgjerimit dhe përmirësimit të infrastrukturës arsimore digjitale, zhvillimit të standardeve të qeverisjes dhe monitorimit të arsimit digjital, mundësimit dhe inkurajimit në implementimin e teknologjive inovative, rritjen dhe mbështetjen e aftësive digjitale të mësuesve, promovimin e kurrikulave digjitale të përditësuara dhe gjithëpërfshirëse si dhe inkurajimin e angazhimit shumëpalësh në edukimin digjital.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektakti propozohet në mbështetje të nenit 100 të Kushtetutës.

Masat të cilat adresojnë arsimin parauniversitar dhe atë të lartë janë në harmoni me dy ligjet kuadër dhe aktet nënligjore në zbatim të tyre:
· Ligji Nr. 69/2012 “Për sistemin arsimor parauniversitar në Republikën e Shqipërisë”, i ndryshuar;
· Ligji Nr. 80/2015 “Për arsimin e lartë dhe kërkimin shkencor në institucionet e arsimit të lartë në Republikën e Shqipërisë”.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)
Në aspektin e integrimit në BE, Plani i Veprimit të Arsimit Digjital 2025-2030 është në koherencë të plotë me objektivat strategjike të kornizës Edukimi &Trajnimi 2020 për bashkëpunim midis vendeve të Bashkimit Evropian në fushën e arsimit dhe të formimit, si dhe me Kuadrin e ri të BE-së për kompetencat kyçe për të nxënit gjatë gjithë jetës.
Në aspektin e integrimit në BE, Plani i Veprimit të Arsimit Digjital 2025-2030  është në koherencë me Rezolutën e Këshillit të 26 shkurtit 2021 “Mbi një kornizë strategjike për bashkëpunimin evropian në arsim dhe trajnim drejt Zonës Evropiane të Arsimit dhe më gjerë (2021-2030)”. Plani i Veprimit të Arsimit Digjital 2025-2030 është parashikuar në kapitullin 26 “Arsimi dhe Kultura”, në Planin Kombëtar për Integrimin Europian, të miratuar me vendim nr. 16, datë 11.01.2024 të Këshillit të Ministrave “Për miratimin e Planit Kombëtar për Integrimin Evropian 2024 – 2026”. Ky plan mbështet objektivat e përafrimit me Zonën Evropiane të Arsimit, duke promovuar një sistem arsimor gjithëpërfshirës, cilësor dhe digjital.
Përmes këtij plani paraqitet përmbushja e kritereve të anëtarësimit në BE në fushën e arsimit, duke përfshirë:
· Promovimin e përfshirjes sociale dhe digjitalizimit në arsim, në përputhje me Prioritetin Strategjik 1 të Rezolutës;
· Rritjen e kapaciteteve profesionale të stafit arsimor dhe integrimin e teknologjisë në zhvillimin e karrierës, në përputhje me Prioritetin Strategjik 3;
· Modernizimin e infrastrukturës digjitale të institucioneve të arsimit të lartë dhe zgjerimin e bashkëpunimit ndërkombëtar, në përputhje me Prioritetin Strategjik 4;
· Zbatimin e politikave për një zhvillim të qëndrueshëm dhe të gjelbër në arsim, në linjë me Prioritetin Strategjik 5 të Rezolutës për tranzicionin digjital.
VI. PËRMBLEDHJE SHPJEGUESE E PËRMBAJTJES SË PROJEKTAKTIT
Plani i veprimit përfshin zgjerimin e iniciativës së SMARTlab-eve në të gjitha shkollat e arsimit bazë e të mesëm, iniciativë tashmë e përfshirë edhe në Planin e Rritjes dhe e buxhetuar me mbështetjen e Bankës Botërore dhe CEB-it. Plani i Veprimit merr në konsideratë zhvillimin e standardeve të monitorimit të arsimit digjital, finalizimin e treguesve që lidhen me procesin e digjitalizimit në arsim dhe krijimin e mekanizmave monitoruese që do të ndjekin këta tregues.
Po ashtu, do të realizohet blerja e 5,500 kompjuterëve portativë (laptopë), si pjesë e mbështetjes së qeverisë shqiptare për digjitalizimin e arsimit dhe rritjen e aksesit në teknologji për nxënësit dhe mësuesit në shkollat publike. Kjo ndërhyrje është pjesë e Programit Operacional Shumëvjeçar "Ekonomia dhe Shoqëria Digjitale 2024–2027", e financuar nga IPA III, dhe synon përmirësimin e kushteve të të nxënit, fuqizimin e përdorimit të platformave digjitale arsimore dhe mbylljen e hendekut digjital midis zonave urbane dhe rurale. 
Vazhdimi i zgjerimit të lidhjes me brez të gjerë (broadband) dhe Wi-Fi me shpejtësi të lartë në të gjitha institucionet e arsimit parauniversitar dhe të lartë është një nga masat e planifikuara në këtë plan veprimi.
Kjo masë synon të vazhdojë zgjerimin e lidhjes me brez të gjerë në shkolla dhe universitete për të mundësuar adaptimin dhe integrimin pa probleme të arsimit dhe mësimit digjital. Laboratorët Inteligjent (Smart Labs) po sjellin lidhjen Wi-Fi në shkolla duke përmirësuar kështu aksesin e internetit në të gjithë vendin.
Plani i veprimit të Arsimit digjital specifikon masa që lidhen me inkurajimin në implementimin e teknologjive inovative, inteligjencën artificiale, në edukim. Zgjerimi i programit të IA-së në në të gjitha nivelet e arsimit, modernizimi i kurrikulave TIK me këto teknologji inovative, zhvillimi i planeve për nxitjen e bashkëpunimit ndërkombëtar në kurset e teknologjive të avancuara për të rinjtë tanë, përfaqësojnë risitë e këtij plani. Synimi është përdorimi efektiv i infrastrukturave fizike të investuara duke nxitur zhvillimin e vazhdueshëm profesional të mësuesve në sistem dhe të atyre që janë në proces edukimi si dhe duke nxitur krijimin e programeve edukativë që nxisin higjienën digjitale dhe shkëmbimin e eksperiencave pozitive në nivel kombëtar dhe ndërkombëtar.
Një tjetër përparësi e këtij plani veprimi të arsimit digjital është inkurajimi i edukimit shumëpalësh në edukimin digjital, i cili përfshin krijimin e një udhërrëfyesi për të rritur vizibilitetin e institucioneve tona të arsimit parauniversitar dhe të lartë. Ai ka specifikuar masa që lidhen me angazhime të përbashkëta me aktorë ndërkombëtarë për shkëmbimin e praktikave më të mira, nxitjen e bashkëpunimeve me agjencinë e inovacionit për përdorimin efektiv të teknologjë në arsim. 
Plani i Veprimit të Arsimit Digjital synon nxitjen e bashkëpunimit ndërkombëtar për kurset e teknologjisë së avancuar në Institucionet e Arsimit të Lartë (IAL) për sigurinë kibernetike dhe aftësitë e IA në nivel global dhe në Shqipëri. Duke pasur parasysh kërkesën globale dhe ndikimet e mundshme të sigurisë të teknologjive të tilla, është e rëndësishme të zhvillohet edhe ekspertiza lokale në këto fusha.
Ministria e Arsimit dhe Sportit është e angazhuar të zhvillojë bashkëpunime ndërkombëtare si një nga masat për të adresuar këtë boshllëk. Kjo bazohet më tej në objektivin e përcaktuar në Strategjinë Kombëtare të Arsimit 2021-2026, në kapitujt që lidhen me ndërkombëtarizimin e IAL, duke inkurajuar bashkëpunime që rrisin cilësinë dhe rëndësinë e arsimit të lartë në Shqipëri.
Kjo masë politike thekson bashkëpunimin ndërkombëtar për të krijuar mundësi për studentët e IAL që të studiojnë teknologji të avancuara, të tilla si IA dhe siguria kibernetike. Nga ndërtimi i bashkëpunimeve me institucionet ndërkombëtare, IAL-të shqiptar mund t’u ofrojnë studentëve një zgjerim të aksesit në njohuritë më të fundit dhe të kontribuojnë në një forcë punëtore të përgatitur për të ardhmen.
Përfshirja e arsimit mbi Inteligjencën Artificiale në kurrikulën e TIK është një tjetër objektiv i këtij Plani Veprimi.
Me rritjen e përdorimit të IA në jetën tonë të përditshme, edukimi rreth IA po bëhet gjithnjë e më i rëndësishëm. Konsensusi global i shprehur në dokumentin e UNESCO-s [footnoteRef:1], “Konsensusi i Pekinit për IA dhe Arsimin” mbështet integrimin e IA në kurrikulat shkollore. [1:  Konsensusi i Pekinit për Inteligjencën Artificiale dhe Edukimin - Biblioteka Digjitale e UNESCO-s] 

Kjo masë politike synon të zhvillojë dhe integrojë Inteligjencën Artificiale (IA) në arsim brenda kurrikulës ekzistuese të TIK-ut.
Një tjetër objektiv është zgjerimi i trajnimeve në TIK për të gjithë mësuesit dhe ofrimi i mbështetjes për trajnime bazuar në vlerësime periodike.
Ministria e Arsimit dhe Sportit në vitin 2023 nëpërmjet Programit Kombëtar të Zhvillimit Profesional të Mësuesve synoi ofrimin e 25 ditëve të trajnimit në TIK për 1340 mësues parauniversitar dhe mësues TIK gjithashtu. Për më tepër, si pjesë e trajnimit të detyruar për 3 ditë në vit, mësuesit mund të zgjedhin trajnime për TIK bazuar në lëndët e tyre dhe nevojat që ata mendojnë se kanë.

Duke pasur parasysh rritjen e përdorimit të teknologjive digjitale në jetën e përditshme dhe rritjen gjithnjë e më shumë në shkolla, të gjithë mësuesit duhet të kenë një nivel minimal bazë të aftësive TIK. Ky objektiv përfshin pikërisht trajnimin e detyrueshëm për aftësitë bazë në TIK dhe pedagogjinë digjitale për të gjithë mësuesit. Gjithashtu, do të shoqërohet me rishikime periodike të kompetencave digjitale të mësuesve, në mënyrë që t'u ofrohet mbështetje dhe mundësi mësimore të personalizuara për ata. Kjo në në përputhje me 'Standardet Profesionale për Mësuesit mbi përdorimin e TIK-ut’(ASCAP dhe UNESCO, 2020).
Që nga viti 2022, Ministria e Arsimit dhe Sportit dhe Agjencia Kombëtare për Shoqërinë e Informacionit (AKSHI) në bashkëpunim me partnerë si Fondacioni Shqiptaro-Amerikan i Zhvillimit, Banka Botërore prezantoi Laboratorët Inteligjentë (Smart Labs) në Shqipëri. Bëhet fjalë për laboratorë të rinj me internet Wi-Fi me shpejtësi të lartë, laptopë, tabela interaktive, projektorë dhe komplete robotike. Aktualisht, 316 laboratorë janë funksionalë dhe përdoren kryesisht për kurrikulën e re të TIK-ut për klasat e 1-ra. Më pas mbi 600 laboratorë të tjerë do të jenë operacional në 2025-2026, me mbështetjen e fondeve të Bashkimit Evropian.
Kjo masë propozon mënyra të reja për të maksimizuar përdorimin e këtyre laboratorëve. Kjo mund të sigurojë që këta laboratorë të mbështesin një gamë më të gjerë përvojash mësimore, duke optimizuar vlerën e tyre dhe duke përmirësuar të mësuarit digjital në shkolla.
Po ashtu, me rritjen e përdorimit të mjeteve digjitale dhe internetit, nxënësit janë më të ekspozuar ndaj rreziqeve dhe dëmeve digjitale. Ekziston një numër alarmant i mashtrimeve dhe fushatave keq informuese në internet. Qeveria e Shqipërisë ka ndërmarrë hapa proaktivë për të mbështetur popullatën që të përgatitet më mirë kundër këtyre rreziqeve dhe dëmeve. Këtu përfshihen seminare për sigurinë në internet të drejtuara nga Autoriteti Kombëtar për Sigurinë Kibernetike AKSK në shkollat në Shqipëri me mbështetjen e Agjencisë Shtetërore për të Drejtat dhe Mbrojtjen e Fëmijëve. Ministria e Arsimit dhe Sportit po bashkëpunon me partnerë si Këshilli i Evropës për ndërgjegjësimin mbi bullizmin kibernetik, edukimin mediatik, sigurinë në internet si pjesë e[footnoteRef:2] projektit “Forcimi i Edukimit për Qytetarinë Demokratike në Shqipëri”. [2:  Forcimi i Edukimit për Qytetarinë Demokratike në Shqipëri - Arsimi] 

Qendra për të Drejtat e Fëmijëve në Shqipëri (CRCA) raporton se 60% e fëmijëve përballen me bullizëm kibernetik [footnoteRef:3], duke nënvizuar nevojën urgjente për marrjen e masave për mbrojtjen e fëmijëve. Kjo masë rekomandon zhvillimin dhe miratimin e një programi gjithëpërfshirës të higjienës digjitale. Kjo përfshin burime në internet dhe trajnime të rregullta për nxënësit, mësuesit dhe prindërit mbi tema si sjellja e sigurt në internet, siguria e të dhënave dhe njohuritë mbi median sociale. [3:  Crca. (2019, 21 qershor). 60% e fëmijëve dhe të rinjve në Shqipëri janë viktima të bullizmit online . CRCA. https://www.crca.al/en/60-fëmijët-dhe-të rinjtë-në-Shqipëri-janë-viktima-e-bullying-online/
] 

Aktivitete të tjera kyçe përfshijnë integrimin e moduleve të higjienës digjitale në kurrikulën kombëtare, zgjerimin e trajnimeve të higjienës digjitale për mësuesit e tjerë jo vetëm të TIK, ofrimin e një kursi të higjienës digjitale për prindërit nëpërmjet SMIP dhe kryerjen e fushatave të rregullta ndërgjegjësuese mbi bullizmin kibernetik dhe sigurinë në internet. Tema të rëndësishme mbulojnë ndërgjegjësimin (qytetaria digjitale, shkrim-leximin mediatik, ngacmimi kibernetik) dhe sigurinë personale (menaxhimi i fjalëkalimeve, praktikat e shfletimit të sigurt, siguria e mediave sociale).
Strategjia Kombëtare e Arsimit 2021-2026 trajton nevojën për përafrim më të mirë mes arsimit të lartë dhe tregut të punës. Një nga objektivat specifike, Objektivi C3, fokusohet në përmirësimin e lidhjes së arsimit të lartë me tregun e punës. Ky objektiv synon të sigurojë që Institucionet e Arsimit të Lartë të ofrojnë programe që janë më të orientuara drejt nevojave të industrisë dhe punës, duke rritur kështu mundësitë për punësim të të diplomuarve.
Kjo masë  politike sugjeron përditësimin e akti rregullator  për të pranuar kredite nga Kurse Masive të Hapura Online (MOOC) të njohura në fusha me kërkesë të lartë të tregut të punës. Procesi përfshin hartëzimin e nevojave të tregut të punës duke u konsultuar me Inspektorati Shtetëror i Punës dhe Sigurimeve Shoqërore dhe Institucionet e Arsimit të Lartë për të identifikuar boshllëqet, rishikimin e politikave akademike për të thjeshtuar transferimin dhe vlerësimin e krediteve, si dhe krijimin e bashkëpunimeve me ofrues të mirënjohur të MOOC-ve. Këto bashkëpunime do t'u mundësonin studentëve të fitojnë kredite për përmbushjen e Kurseve Masive të Hapura Online (MOOC) që plotësojnë kriteret e përcaktuara të cilësisë, veçanërisht në fusha të avancuara si siguria kibernetike dhe inteligjenca artificiale. Kjo qasje u mundëson studentëve të fitojnë aftësi që mund të rrisin mundësitë e tyre të  punësimit.

Nëpërmjet Planit të Veprimit synohet krijimi i mekanizmave për angazhimin me palët e interesuara evropiane dhe ndërkombëtare për të shkëmbyer praktikat më të mira.  Kjo masë  propozon zhvillimin e një plani të orientuar për angazhim të strukturuar me palët e interesuara evropiane dhe ndërkombëtare ku në këtë mënyrë u mundëson institucioneve arsimore, si dhe personelit të tyre të përfitojnë plotësisht nga shkëmbimi i njohurive dhe praktikave më të mira ndërkombëtare.

VII. INSTITUCIONET DHE ORGANET QË NGARKOHEN PËR ZBATIMIN E AKTIT

[bookmark: _Toc66802032]Plani i Veprimit të Arsimit Digjital zbatohet në periudhën 2025-2030, ndërsa roli udhëheqës në zbatimin e saj i takon Ministrisë së Arsimit dhe Sportit si institucion përgjegjës për fushën e arsimit. Përgjegjësia për zbatimin e secilës masë ndahet midis MAS-it, institucioneve të saj të varësisë, institucioneve arsimore dhe aktorëve të tjerë të përfshirë, sipas matricës së rezultateve, e cila i bashkëlidhet këtij plani veprimi.
VIII. MINISTRITË, INSTITUCIONET DHE SUBJEKTET E TJERA QË KANË KONTRIBUAR NË HARTIMIN E PROJEKTAKTIT
Projektvendimi “Për miratimin e Planit të Veprimit të Arsimit Digjital 2025-2030, duke përfshirë standardet për arritjen e kompetencës digjitale” është hartuar nga grupi i punës i ngritur me urdhrin nr. 5, datë 9.1.2025 të Ministrit të Arsimit dhe Sportit, “Për ngritjen e grupeve të punës për hartimin e projektakteve në zbatim të programit të përgjithshëm analitik të projektakteve për vitin 2025”.
IX. RAPORTI I VLERËSIMIT TË ARDHURAVE DHE SHPENZIMEVE BUXHETORE
Vlera totale e parashikuar mbulon investime në infrastrukturë digjitale, zhvillim profesional të mësuesve, përmirësim të kurrikulës, teknologji ndihmëse dhe bashkëpunim ndërinstitucional.
Objektivi 1: Zgjerimi dhe përmirësimi i infrastrukturës arsimore digjitale
Në kuadër të këtij objektivi, planifikohet ngritja e 654 laboratorëve Smart në 615 shkolla, furnizimi i 5,500 mësuesve me laptopë, përmirësimi i aksesit në internet me brez të gjerë dhe krijimi i platformave qendrore për menaxhimin e informacionit akademik e shkencor. Investimet kapin një shumë prej rreth 5.5 miliardë lekësh, të mbuluara nga buxheti i shtetit, donatorë si CEB, WBIF, si dhe projekte të mbështetura nga IPA. Institucionet zbatuese kryesore janë MAS dhe AKSHI, në bashkëpunim me OPI-në.
Objektivi 2: Zhvillimi i standardeve të administrimit dhe monitorimit të arsimit digjital
Masat në këtë drejtim përfshijnë krijimin e një mekanizmi monitorimi të Planit, përditësimin e standardeve për IAL dhe ndërtimin e sistemit të administrimit të të dhënave. Buxheti i parashikuar është mbi 100 milionë lekë, me burim nga buxheti i shtetit dhe donatorët.
Objektivi 3: Integrimi i teknologjive të avancuara, si Inteligjenca Artificiale (IA)
Plani parashikon pilotime për përfshirjen e IA në mësimdhënie, zhvillimin e udhëzimeve për përdorimin e saj, si dhe përfshirjen e AI në kurrikulë dhe trajnimin e mësuesve. Totali i investimit të parashikuar në këtë fushë arrin mbi 32 milionë lekë, të financuara nga buxheti i shtetit dhe partnerë ndërkombëtarë.
Objektivi 4: Rritja dhe mbështetja e aftësive digjitale të mësuesve
Ky objektiv përfshin një program të gjerë trajnimi për 16,000 mësues me 10 module në TIK, përditësimin e programeve të formimit fillestar, krijimin e një mekanizmi online për zhvillimin profesional dhe ndërtimin e një platforme të dedikuar digjitale për trajnimin e mësuesve. Vlera totale e kostove për këto masa arrin rreth 417.4 milionë lekë, me burime të kombinuara nga buxheti i shtetit, donatorët dhe projekte si EU4Teaching.
Objektivi 5: Promovimi i kurrikulave të përditësuara dhe gjithëpërfshirëse në fushën digjitale
Janë planifikuar investime për rishikimin e kurrikulës së TIK për arsimin parauniversitar, zhvillimin e përmbajtjes digjitale dhe udhëzuesit për përdorimin e laboratorëve Smart. Buxheti total për këto masa është mbi 33 milionë lekë, i financuar kryesisht nga buxheti i shtetit dhe mbështetje nga donatorë.
Objektivi 6: Nxitja e bashkëpunimit shumëpalësh dhe vizibilitetit të arsimit digjital
Masat përfshijnë krijimin e udhërrëfyesve strategjikë për IAL, plane bashkëpunimi me agjencitë e inovacionit, organizimin e Festivalit Kombëtar për Mësimin Digjital dhe njohjen e krediteve nga kurset MOOC. Investimi për këtë objektiv është mbi 24 milionë lekë, i financuar përmes buxhetit të shtetit dhe donatorëve.

PROPOZUESI 

 MINISTRI I ARSIMIT DHE SPORTIT
			OGERTA MANASTIRLIU

Relacion shpjegues për projektvendimin, “Për miratimin e Planit të Veprimit të arsimit digjital 2025-2030 duke përfshirë standardet për arritjen e kompetencës digjitale”.

